Шмат гісторый – бясплатная экскурсія на беларускай мове

Запрашаем на аўтарскую экскурсію на беларускай мове па пастаяннай экспазіцыі, якая распавядае пра 1000 гадоў гісторыі польскіх яўрэйяў, якую правядзе Таццяна Казак.
· 9 сакавіка (нядзеля) а 14:00
· Колькасць месцаў абмежавана
· Браніраванне бясплатных білетаў: atrutneva@polin.pl
· Падчас рэзервацыі абавязкова напішыце імёны і прозвішчы ўдзельнікаў экскурсіі
· Адначасова можна забраніраваць максімальна 2 білеты
Падчас нашага падарожжа мы перанясёмся ў мінулае і паглядзім на пачатак яўрэйскага пасялення ў Польшчы. Па дарозе мы наведаем Нясвіж, Мір і Гваздзец, дзе пабачым  сінагогу, каб палюбавацца прыгожымі ролспісамі і паразважаць над іх сімволікай. Падчас экскурсіі мы пагутарым пра супольную польска-беларуска-яўрэйскую гісторыю. Мы прыгледзімся да біяграфіі цікавых асобаў, а іх лёс пакажа нам узаемапранікненне розных ідэнтычнасцяў і культур. Мы будзем разважаць пра яўрэйскую спадчыну, якая часта аб'ядноўвала прадстаўнікоў розных народаў.
Таццяна Казак – нарадзілася ў 1983 годзе ў Гродне. Працуе экскурсаводам па Варшаве і па сталічных музеях. Скончыла факультэт гісторыі ў Гродзенскім універсітэце, магістратуру у Еўрапейскім гуманітарным універсітэце ў Вільні. Арганізуе і праводзіць экскурсіі для эмігрантаў па розных раёнах Варшавы. З 2011 жыве і працуе ў Варшаве.

